
АУА ТЕМПЕРАТУРАСЫ ТӨМЕН БОЛҒАНДА МОТОР МАЙЫ ТҰТҚЫРЛЫҒЫНЫҢ
ІШТЕН ЖАНУ ҚОЗҒАЛТҚЫШТЫҢ ОТАЛУЫНА ЖӘНЕ МАЙЛАУ ЖҮЙЕСІНЕ

Астана қаласы біздің мемлекетіміздің әкімшілік және қаржы орталығы
болып саналады және жыл сайын қала мен облыс тұрғындар саны, сәйкесiнше
автомобиль көлiгi де өсуде. Қыс мерзімінде техниканың басым бөлігі ашық
тұрақтарда сақталады. Астана қаласы және де Қазақстан Республикасының басқа
да аймақтарында қыстың ұзақтығын ескерсек, қыс мерзімінде автомобильдерді
пайдалану қиындата түседі.  Нәтижесінде бұл қысқы мерзімде көлік техникасын
пайдаланудың шығынын көбейтеді.

Көлік техникасының құрамына енетін іштен жану қозғалтқышы (ІЖҚ)
күрделі тетік болып саналады. Оның жұмысқа қабілеттілігі әр түрлі жүйелердің
тоқтаусыз қызмет етуіне және де бірінші кезекте майлау жүйесі қызметіне
байланысты.

Қысқы кезеңде іштен жану қозғалтқыштың жұмысқа қабілеттілігін
анықтайтын негізгі көрсеткіштердің біріне мотор майының тұтқырлық -
температуралық қасиеттерi жатады. Тұтқырлық – майды қозғалтқышта қолдану
үшiн, оның жарамдылығын сипаттайтын ең маңызды көрсеткiштерiнiң бiрi екені
белгілі. Бұл негізінде, үйкелетiн бет жақтарын тікелей байланыстан сақтап қалу
үшін және олардың арасында қажетті майлаушы қабаттың түзілуі үшін, сұйық
үйкелістің болуын қамтамасыздандырумен байланысты.

Мотор майының физикалық қасиеттерін талдау барысы, температура
төмендеген сайын оның тұтқырлығы арта түсетінін көрсетті, бұл мөлшер  мың
мәрте өсіп, қозғалыстың мүлде болмауына әкеп соғуы мүмкін. Бұл мотор
майының молекулалары арасындағы әсерлесу нәтижесінде болады. Ол оның
химиялық құрамына тәуелді (парафиндердің бар болуына), яғни сәл салқында
олар тез кристалданып, оның аққыштығын төмендетеді. Ауа температурасы
төмен болғанда мотор майынның қасиеттірін әдебиеттерге сүйене отырып
зерттеу, мынаны көрсетті: олардың салқындау шегі болады, сол шекте
құрылымдық тұтқырлықтың белгілері байқалады, оның себебі май құрамында
қатып қалған көмірсутек құрылымдары пайда болады. Тiптi, температура төмен
болу себеінен  мотор майының тұтқырлығының күрт артуы, иінді біліктің
айналыс жиілігін және май сорғының, сонымен қатар жалпы майлау  жүйесінің
(май қабылдағыш торлары, майлы сүзгiлер және т.б. бiтелуi) жұмыс тиімділігін
азайтады. Жүйедегі қысым баяу өседі,  бұл жағдайда қалыпты қысым да үйкеліс
түйендерінің гидродинамикалық майлануын қамтамасыздандыра алмайды.
Нәтижесінде бөлшектердің (цилиндрлердің, поршень сақиналарының, иiндi білiк
мойынтіректерiнің және т.б.)  тозуы басталады.  Май қозғалысын жоғалту



температурасы стандартты жағдайларда (қатып-қалу температурасы) шартты
көрсеткіш болып табылады, бірақ оны майдың ауа температурасы төмен
болғандағы жұмыс температураларының қасиеттерін анықтау үшін пайдаланады.
Қатып қалған май тек сорғыға ғана емес, майлық жүйеге де сорылмайды.
Сонымен қатар, май қатып қалған жағдайда қолғалтқышты, механизмді немесе
агрегатты іске қосу мүмкін емес.

Мотор майының тұтқырлығының жоғарылауына әсер ететiн басқа фактор -
конденсат болып табылады. Ол қоршаған ортаның температурасы төмен
болғандықтан қозғалтқыштың суып қалу кезінде пайда болады. Соның себебінен
майға судың айтарлықтай мөлшері енеді. Ол өз кезегінде  төмен температуралық
тұнба - шламның құрылуына әкеледі. Соңғысы, құрамына май,су, отын, май және
отынның тотығу өнімдері, шаң, қозғалтқыш бөлшектерінің тозу түйіршіктері
және т.б. енетін,  мазь тәріздес, сұрғылт-қоңыр немесе қара түсті қоспа. Оның
мөлшері қозғалтқыштың пайдаланылу жағдайына байланыста 20-400 г  мүмкін.

Сонымен бiрге жұмыс нәтижесінде, майдың жалпы ескіруі салдарынан,
оның тұтқырлығы қоршаған ортаның температурасы төмен болған кезде,
номинал шамадан әр қашанда жоғары.

Қозғалтқышты сенімді іске қосу үшін иінді біліктің айналу жылдамдығы
немесе айналу жиілігі  (nдв ), карбюраторлы қозғалтқышта жанғыш қоспаның
әзiрленуiн немесе дизельдерде сығу процессі соңында қажетті температураны
қамтамасыздандыратын - ең төменгі іске қосу айналыс жиілігіне ( ), тең
немесе одан жоғары болу керек, яғни nдв > n шарты орындалуы қажет.
Температура төмен болғанда қозғалтқышты іске қосу шарттары арасындағы
ұғымның бірі - майдың критикалық тұтқырлығы. Ол қозғалтқыштың
индикаторлық қуаты,  майдың тұтқырлығы туындататын - үйкеліс кедергісін
жеңуге қажетті қуатқа тең болуын сипаттайтын тұтқырлық.

Иінді біліктің іске қосуға қажетті айналу жиілігі карбюраторлы
қозғалтқыштар үшін 30-50 айн/мин, дизельдер үшін 100-300 айн/мин екені
белгілі. Бұл ретте  автомобиль стартері берілген қозғалтқышты іске қосу үшін
қажет, иінді біліктің ең төменгі айналыс жиілігін қамтамасыздандыру үшін,
майдың шекті тұтқырлығы 80-120 Ст тең болу керек.

Сонымен қатар, М.А. Болталинаның еңбегіне сүйенсек, қозғалтқышты
стартерден іске қосу мүмкін болатын майдың ең жоғарғы тұтқырлығы 2000...5000
сСт.  Майлау жүйесiнде майдың айналымы тұтқырлықтың 20000 сСт шамасында
тоқтайды, ал үйкелiс түйiндерi арасында  майдың берілімінің айтарлықтай азаюы
мен шашырауының нашарлауы тұтқырлықтың 4000...5000 сСт шамасында
байқалады.

Демек, майдың айналып кетуге кедергі моменті, сорылу қасиеті және
тұтқырлық - температуралық сипаттамасы,  температура төмен болғанда
қозғалтқышты іске қосуға едәуір ықпал етіп, онымен  тығыз байланыста болады.

Сонымен бірге өткізілген талдау, температура төмен болғанда
қозғалтқышты жұмыс  істету  мен майдың реологиялық қасиеттері
нашарлауының бірлескен әсері, майлау жүйесінің негізгі түйіндерінің тиімділігін
күрт төмендеуіне және тоздыру процестері жиіленуіне жағдай жасайтынын
көрсетті. Қысқы мезгілде қозғалтқышты іске қосуға және қыздыруға жұмсалатын



уақыт 40-80 мин құрайтыны, ал іске қосу кезіндегі қозғалтқыштың тозуы жалпы
пайдалану тозуларының 70 % екені белгілі.

Қорыта келгенде, мотор майының тұтқырлығы,  ауаның температурасы
төмен болғанда, IЖҚ-ын оталдыруға айтарлықтай ықпал етуі, қозғалтқышты
оталдыру алдында қыздыру дайындықтарын өткізу қажеттігін туындатады.
Қозғалтқышты оталдыру алдында, қыздыру дайындықтарын өткізу құралдарын
қолдану, ауаның төмен температуралары кезінде,оталуды едәуір жеңілдетеді
және соның әсерінен олардың ұзақ уақытқа жарамдылығы және тоқтаусыздығы
ұлғаяды.


